
Viðbótardiplómanám
í svæfingahjúkrun 

Um námið
Boðið er upp á námið við Hjúkrunar- og ljósmóðurfræðideild
Háskóla Íslands í samvinnu við Landspítala. Aðeins er tekið við
takmörkuðum fjölda nemenda vegna takmarkaðrar getu
sjúkrastofnana til að veita nemendum klíníska starfsþjálfun. Námið
byggir á gæðastöðlum alþjóðasamtaka svæfingahjúkrunarfræðinga
(IFNA) og hefur hlotið vottun um að uppfylla allar kröfur staðalsins
(accreditation) sem samtökin gera til aðildarfélaga sinna. Námið er
skipulagt sem tveggja ára 80 eininga nám á meistarastigi. Þar af
eru 50 einingar bóklegt nám sem dreifist á fjögur misseri og 30
einingar klínískt nám sem hefst í sept. 2024 og líkur í júní 2026.

Markmið
Markmið diplómanáms í svæfingahjúkrun er að nemendur
öðlist sérhæfða þekkingu og færni til að veita hágæða
svæfingahjúkrun og beiti svæfingafræðilegri nálgun byggða
á gagnreyndri þekkingu í meðferð skjólstæðinga. Nemendur
öðlast jafnframt færni til að taka þátt í rannsóknum og geta
átt frumkvæði að þróunar- og gæðaverkefnum á sviði
svæfingahjúkrunar og stýrt slíkum verkefnum, auk þess að
viðhalda þekkingu sinni og takast á við frekara nám og
þekkingarsköpun í faginu.

Að námi loknu
Að námi loknu hafa nemendur öðlast hæfni til að hagnýta
klínísk gögn og upplýsingar á sérsviði svæfingahjúkrunar og
beita gagnreyndum aðferðum við að skipleggja og leiða
flókna hjúkrun í þverfræðilegu samstarfi.

Inntökuskilyrði
BS-próf í hjúkrunarfræði eða samsvarandi próf með að
lágmarki 6,5 í aðaleinkunn úr BS-prófi, góð íslensku- og
enskukunnátta og íslenskt hjúkrunarleyfi. Gerð er krafa um að
lágmarki 1 árs starfsreynslu í hjúkrun.

